
Kommunedirektøren legger saka fram for Formannskapet med følgjande 
 
Forslag til vedtak: 
Formannskapet vedtek å legge forslag til temaplan for idrett og fysisk aktivitet for kommunane 
Ringebu, Sør-Fron og Nord-Fron ut til offentleg høyring i fire veker. 

 
 
Formannskapet (FOR) 02.10.2026 
 
Behandling i møte: 
 
Ordfører stilte spørsmål om status i arbeidet med kartlegging av ferdselsårer i Nord-Fron.  
Kommunedirektøren rapporterer om dette på et senere tidspunkt.  
  
Votering nr 1 - Votering over forslag 
Forslag: Opprinnelig forslag 
For: 7 stemmer (100%) - AP 3, FrP 1, H 1, SP 2 
Mot: 0 stemmer (0%)  
  
 
FOR - 73/26 Vedtak 
 
Formannskapet vedtek å legge forslag til temaplan for idrett og fysisk aktivitet for kommunane 
Ringebu, Sør-Fron og Nord-Fron ut til offentleg høyring i fire veker. 
  



 
 
Historikk i saken 
Kommunane Ringebu, Sør-Fron og Nord-Fron har sidan 2008 hatt felles temaplan for idrett og fysisk 
aktivitet. Gjeldande temaplan for 2024 - 2026 skal no reviderast for ny planperiode 2027 - 2030 og 
planen skal prioritere tiltak innanfor kvar kommune. 

Lag og organisasjonar vart i februar d.å. invitert til å kome med sine innspel innan 10. juni. For å sikre 
brei medverknad i planarbeidet vart det også før sommaren lagt fram sak for politiske utval og råd. 
Frå lag og organisasjonar har det kome inn tilsaman fem innspel som er teke inn i planen.  
 
Det er gjennomført eit administrativt samarbeid mellom dei tre kommunane i arbeidet med 
revisjonen av planen. For Nord-Fron er det i tillegg innhenta innspel frå relevante fagmiljø og Nord-
Fron idrettsråd til dei delane av planen som gjeld kommunen. 
Kommunane legg no utkast til temaplan fram til politisk behandling før den blir lagt ut på høyring. 

Sak har vore oppe til politisk behandling i ungdomsrådet, eldrerådet, utval for helse og oppvekst, råd 
for menneske med nedsett funksjonsevne og formannskapet i juni. Utkast til temaplan skal no 
politisk behandlast i formannskapet og etter det bli lagt ut til fire vekers offentleg høyring og så 
sluttbehandling i kommunestyret før nyttår. 

Alle innspela følgjer vedlagt til saka. 

  

Fakta 

Formålet med planen er å prioritere tiltak innan idrett og fysisk aktivitet innanfor kvar enkelt 
kommune. Planen skal også prioritere tiltak og prosjekt som er, eller kan bli, felles for to eller tre av 
kommunane.  

For å søkje tilskot frå spelemiddelordninga er det ein føresetnad at kommunen har ein politisk 
vedtatt plan for idrett og fysisk aktivitet og at anlegget er inkludert i gjeldande plan. 

Planen skal innehalde status og utviklingstrekk, visjonar og mål, drøfte utfordringar, moglegheiter og 
behov, og vurdere aktivitetar og anlegg i framtida. Visjonar og mål er henta frå samfunnsdelen i 
gjeldande kommuneplan. 

Det som er lagt til grunn for prioriteringane er dei innkomne innspela, og vurderingar gjort av ei 
intern administrativ arbeidsgruppe i Nord-Fron kommune. Dette har resultert i ei prioritering av 
tilsaman ni anlegg. Prioritering av anlegg kan bli endra då prioritering blir veddtatt årleg jf. innkomne 
søknader frå idrettslaga. 
  
For Nord-Fron kommune er følgjande tiltak foreslått prioritert for oppfølging i planperioden 2027 - 
2030: 

  

Aktivitetar: 
 
•    Vidareføre gratis leige av kulturbygg for barn og unge, og støtte til lag og organisasjonar til drift, 
aktivitet og vedlikehald av anlegg. 
•    Kommunal målretta støtte til organisasjonar som motiverer og legg til rette aktivitet for særleg 
barn, unge, funksjonshemma og eldre si 
      utøving av fysisk aktivitet. Aktivitetar  for eldre og særskilte grupper i regi av Frisklivssentralen er 
viktig at held fram. 
•    Kommunal tilrettelegging for friluftsaktivitetar og lågterskeltilbud, særleg i nærområda som er 



lett tilgjengelege for dei fleste.  
•    Halde fram med støtte til vedlikehald og oppgradering av skiløyper, tur- og sykkelstiar. 

    

Ordinære anlegg: 
 
1.    Midt-Gudbrandsdal motorsportklubb – Vinstra motorsportarena – vidareutvikling og ferdigstilling 
av anlegget 
2.    Nord-Fron kommune  - fleirbrukshall og aktvitetssoner i ny 1- 10 skule på Vinstra 
3.    Vinstra skyttarlag – utbygging av feltanlegg på Bleikmyra 
4.    Kvam Jeger- og fiskeforening – ny leirduebane – Sjoa skyttarlag sitt anlegg i Kvam 
5.    Gålå idrettsanlegg – Jordalen hoppanlegg – ferdigstilling  
6.    Kvam idrettslag - oppgradering av lysanlegg lysløype i Kvam 
7.    Vinstra idrettslag - vidareutvikling av Kåja idrettspark (nødvendig rehabilitering i bygg og anlegg) 
8.    Utskifting av kunstgrasbanar (Kåja og Eidesand) 
9.    Tormod skilag - oppgradering av lysanlegg i lysløype Sorperoa 

  

Friluftsanlegg: 
 
1.    Vidareføre Stolpejakt-tilbudet 
2.    Rydding og merking av turstigar – økonomisk støtte til  lag og organisasjonar som ryddar og 
merker turstiar-/vegar 
3.    Spesielt tilrettelagte turstiar/vegar og sittebenkar for personar med nedsett funksjonsevne ved 
gangveg langs Storåa i Kvam og 
       “Gyntestien” på Vinstra.  
4.    Tilrettelegging av sykkelsti mellom Vinstra og Harpefoss (Fron badeland) 

  

Nærmiljøanlegg: 
 
1.     Aktivitetsapparat og info-skilt om korleis bruke desse  og klatre-/buldrevegg i Kåja 
(ungdomsklubben) og  Vinstra-park området.  
   

Gjennom årleg behandling av søknader om spelemidlar kan det bli endringar i prioriteringane, og nye 
anlegg/tiltak kan koma inn. 
  

Vurdering 

Kommunedirektøren ser positivt på engasjement og innspela som har kome til temaplanen. 
Temaplanen har mykje å seie for kva tiltak og idretts-/og friluftsanlegg som skal prioriterast i åra 
framover. 

Det administrative arbeidet med planen har teke utgangspunkt i innkomne innspel, gjeldande 
planverk og dei krava som gjeld for kommunale planar for idrett og fysisk aktivitet. Innspela frå lag og 
organisasjonar, politiske utval og råd er vurderte som ein del av planarbeidet. 

Kommunedirektøren vurderer at planforslaget gir eit tilstrekkeleg grunnlag for høyring. Høyringa vil 
gi lag, organisasjonar, innbyggjarar og andre interesserte høve til å kome med ytterlegare innspel før 
sluttbehandling i kommunestyret. 

Prioriteringa av anlegg i temaplanen må først og fremst sjåast i samanheng med ordninga for 
spelemidlar. At eit anlegg er prioritert i planen, inneber ikkje at kommunen har teke stilling til 
eventuell kommunal finansiering av tiltaket. Eventuelle kommunale tilskot eller andre økonomiske 



bidrag til dei enkelte anlegga må vurderast gjennom eigne politiske saker og innanfor kommunen 
sine økonomiske rammer. 

Temaplanen er omfattande, mellom anna fordi han skal oppfylle nasjonale krav til innhald og 
omfatte tre kommunar. Når planen er vedteken, vil han bli publisert i Framsikt, noko som vil gjere 
planen meir tilgjengeleg og enklare å navigere i. 

  

Konklusjon 
Kommunedirektøren rår formannskapet til å vedta forslag til temaplan for idrett og fysisk aktivitet for 
kommunane Ringebu, Sør-Fron og Nord-Fron og at den blir lagt ut for offentleg ettersyn og høyring 
før sluttbehandling i kommunestyret.  
  

  

 
 
Kommunedirektøren i Nord-Fron 
Elin Sofie Fjeldberg 

